
Rhagair
Mae gwahaniaethu hiliol yn ei holl ffurfiau wedi bod ar yr agenda ym Mhrydain ers amser maith. Er bod agweddau tuag at hil wedi newid 
er gwell, mae tipyn o ffordd i fynd o hyd i sicrhau bod pawb yn cael 
eu trin yn deg. Mae deddfwriaeth, polisi ac adfocatiaeth genedlaethol 
yn chwarae rôl allweddol wrth symud cydraddoldeb hiliol ymlaen 
ym Mhrydain. Gellir defnyddio offer rhyngwladol fel y Confensiwn Rhyngwladol ar Ddiddymu Pob Math o Wahaniaethu Hiliol (ICERD) yn effeithiol hefyd. Gall Sefydliadau Hawliau Dynol Cenedlaethol a chyrff cymdeithas sifil cydraddoldeb hiliol ymgysylltu’n gadarnhaol ag ICERD i hybu hawliau dynol i bawb heb ystyried hil, lliw, tarddiad neu wreiddiau cenedlaethol neu ethnig.
Dyma pam mae’r Comisiwn Cydraddoldeb a Hawliau Dynol ac Ymddiriedolaeth Runnymede wedi cynhyrchu’r daflen hon ar y 
cyd. Wedi’i anelu at gyrff cydraddoldeb hiliol a chyrff cymdeithas sifil 
yn y DU, mae’r ddogfen hon yn egluro beth yw ICERD, yr hawliau a’r datrysiadau mae’n eu galluogi, a rolau a chyfrifoldebau pwyllgor ICERD, Sefydliadau Hawliau Dynol Cenedlaethol a chymdeithas sifil. Rydyn 
ni’n gobeithio y bydd yn caniatáu i bobl ddeall y confensiwn hawliau dynol pwysig hwn yn haws gan alluogi cymdeithas sifil i sicrhau bod sefydliadau’n atebol am gydraddoldeb hil ym Mhrydain. Mae’r Comisiwn a Runnymede yn credu’n gryf y bydd pawb yn y gymdeithas yn elwa pan ostyngir anghydraddoldeb hiliol.
Simon Woolley,




Sarah Isal, 
Comisiynydd,




Dirprwy Gyfarwyddwraig,
Comisiwn Cydraddoldeb 


Ymddiriedolaeth 

Runnymede
1. 
Beth ydy ICERD?
Y Confensiwn Rhyngwladol ar Ddiddymu Pob Math o Wahaniaethu Hiliol (ICERD: International Convention for the Elimination of All Forms of Racial Discrimination)
 oedd y cyntaf o naw cytuniad hawliau dynol y Cenhedloedd Unedig (CU). Fe’i fabwysiadwyd yn 1965 gan Gynulliad Cyffredinol y Cenhedloedd Unedig. Ers Tachwedd 2010, mae 174 o wladwriaethau’n gysylltiedig ag ICERD
.
Mae’r Confensiwn yn diffinio beth yw ystyr gwahaniaethu hiliol ac mae’n gosod fframwaith cynhwysfawr i sicrhau bod hawliau sifil, gwleidyddol, economaidd a chymdeithasol yn cael eu mwynhau gan bawb, heb wahaniaethu ar sail hil, lliw, tarddiad na gwreiddiau cenedlaethol nag ethnig. Trwy gadarnhau ICERD, mae partïon y gwladwriaethau’n dangos eu hymrwymiad i wireddu’r hawliau a gynhwysir yn y Confensiwn yn eu gwledydd eu hunain.
	Esboniad y termau allweddol
Confensiwn: Mae confensiwn, y gellir ei gyfnewid â ‘chytuniad’ neu ‘gyfamod’, yn gytundeb rhwng gwladwriaethau. 

Parti gwladwriaeth: Gelwir y gwledydd hynny sy’n cadarnhau confensiwn yn ffurfiol fel ‘partïon gwladwriaeth’.


Erthyglau allweddol ICERD mewn cipolwg
Erthygl 1 – Diffiniad o wahaniaethu
Mae gwahaniaethu hiliol yn cynnwys unrhyw wahaniaeth, waharddiad, rhwystriad neu hoffter a seilir ar hil, lliw, tarddiad neu wreiddiau cenedlaethol neu ethnig sy’n atal unigolyn rhag mwynhau ei hawliau dynol. Mae’r diffiniad hwn yn trafod y ‘pwrpas neu’r effaith o ddileu neu niweidio’r adnabyddiaeth, mwynhad ac ymarfer, ar sylfaen gyfartal, o hawliau dynol a rhydd-didau’. Mae hyn yn golygu, hyd yn oed os na chynllunir polisi neu weithred llywodraeth i wahaniaethu yn erbyn rhyw garfan, ei fod yn bosibl ei fod o hyd yn wahaniaethol yn ôl ICERD os yw’n achosi anallu o ran unigolion i ymarfer eu hawliau oherwydd eu hil, lliw, tarddiad neu wrieddiau cenedlaethol neu ethnig. Enghraifft o bolisi nad yw’n wahaniaethol o ran bwriad ond sy’n cael effaith wahaniaethol yw cyfreithiau ‘stopio a chwilio’ Prydain
. Yn ddamcaniaethol, mae’r polisi’n perthyn i bawb yn gyfartal, ond yn ymarferol fe’i ddefnyddiwyd yn anghyfartal yn erbyn rhyw garfanau lleiafrifol ethnig.
Erthygl 2-4 – Cydraddoldeb de jure a de facto
Mae rhaid i bartïon gwladwriaeth gymryd camau priodol i gael gwared 
ar wahaniaethu hiliol, gwahanu ac anogaeth i gasineb hiliol.Mae rhaid iddyn nhw gael gwared ar gyfreithiau ac arferion gwahaniaethol o fewn fframweithiau deddfwriaethol cenedlaethol. Hefyd dylai partïon gwladwriaeth hybu dealltwriaeth rhwng hiliau.
Hefyd mae ICERD yn cydnabod y cysyniad o ‘gydraddoldeb parhaol’. Mae hwn yn golygu bod angen i wladwriaethau, pan yw’n briodol, gymryd mesurau arbennig i amddiffyn ac i hybu cynnydd carfanau 
hiliol sy’n neilltuol o hyglwyf ynghylch gwahaniaethu. Mae’r diffiniad 
o wahaniaethu hiliol yn Erthygl 1 yn pennu nad yw’r mesurau hyn yn golygu gwahaniaethu hiliol gan eu bod wedi’u cynllunio i greu maes chwarae gwastad ymhlith carfanau heb ffafrio rhai’n fwy nag eraill. Un enghraifft o fesurau i gynyddu cydraddoldeb parhaol yw’r ddyletswydd gydraddoldeb hil
. Mae’r ddarpariaeth gyfreithiol hon yn datgan bod rhaid i awdurdodau cyhoeddus, wrth ymarfer eu swyddogaethau, ddangos ‘sylw dyledus’ i’r angen i gael gwared ar wahaniaethu hiliol anghyfreithiol gan hybu cyfle cyfartal a chysylltiadau da rhwng pobl o wahanol garfanau hiliol.
Erthygl 5 – Hawliau gwleidyddol, sifil, economaidd, cymdeithasol 
a diwylliannol
Mae gan bartïon gwladwriaeth ymrwymiad i warantu cydraddoldeb o flaen y gyfraith, wrth fwynhau’r hawliau dynol a osodir yn yr erthygl hon. Mae Erthygl 5 yn cynnwys hawliau i gynrychiolaeth a chyfranogaeth wleidyddol (hawliau gwleidyddol), cenedligrwydd, rhyddid i roi barn ac 
i fynegi, rhyddid i gasglu ac i gysylltu’n heddychlon, rhyddid ynghylch meddwl, cydwybod a chrefydd (hawliau sifil), cyflogaeth, addysg, iechyd gyhoeddus a gwasanaethau cymdeithasol (hawliau economaidd, cymdeithasol a diwylliannol). All gwladwriaethau ddim tynnu allan o’r ymrwymiadau a osodir yn Erthygl 5.
Erthygl 6 – Amddiffyn a datrys
Mae rhaid i bartïon gwladwriaeth sicrhau bod gan bawb sydd 
o fewn eu hawdurdodaeth amddiffyn a datrysiadau effeithiol yn 
erbyn gwahaniaethu hiliol trwy dribiwnlysoedd cenedlaethol a sefydliadau gwladwriaethol.
Erthygl 7 – Stereoteipio a rhagfarnau
Mae rhaid i bartïon gwladwriaeth gymryd mesurau effeithiol i ymladd 
yn erbyn rhagfarnau sy’n arwain at wahaniaethu a hybu goddefiad 
mewn addysg, addysgu, diwylliant a gwybodaeth.
Erthygl 8-10 – Pwyllgor ar Gael Gwared ar Wahaniaethu Hiliol (CERD: Committee on the Elimination of Racial Discrimination)
Mae’r erthyglau hyn yn disgrifio mecanweithiau ar gyfer cyfansoddi, 
ethol a mabwysiadu rheolau trefniadaeth i’r Pwyllgor ar Gael Gwared 
ar Wahaniaethu Hiliol (CERD). Mae Erthygl 9 yn sefydlu ymrwymiad 
ar bartïon gwladwriaeth i adrodd i CERD ar y statws o gyflawni ICERD bob dwy flynedd ac i ddarparu gwybodaeth i CERD pryd bynnag y gofynnir amdani.
Erthygl 14 – Hawl i gwynion unigol
Mae’r erthygl yn darparu y gall partïon gwladwriaeth gydnabod cymhwysedd CERD i dderbyn cyfathrebiadau oddi wrth unigolion 
sy’n honni eu bod yn ddioddefwyr  o doriad ar CERD o fewn eu hawdurdodaeth. Ar hyn o bryd dydy’r DU ddim yn cydnabod cymhwysedd CERD dros gwynion unigol.
Erthyglau 17-25 – Gweinyddu’r Confensiwn
Mae’r erthyglau hyn yn disgrifio’r dulliau gweinyddol cyffredinol ynghylch y Confensiwn: cadarnhau a nodi cymalau cadw.
Y DU ac ICERD
Unwaith bod parti gwladwriaeth wedi cadarnhau neu wedi cytuno i ICERD maen nhw’n rhwym wrth weithredu ei ddarpariaethau er y caniateir iddyn nhw nodi cymalau cadw ynghylch rhai o’r Erthyglau. Hefyd gall partïon gwladwriaeth wneud datganiad deongliadol.
Cadarnhaodd llywodraeth y DU ICERD ar Fawrth 7 1969. Nododd rai gymalau cadw a gwnaeth ddatganiadau deongliadol ar lofnodi a c ar gadarnhau. Mae’n bwysig i nodi’r datganiad deongliadol i Erthygl 4
. Mae Erthygl 4 yn gofyn i bartïon gwladwriaeth gondemnio a gwahardd propaganda a chyrff a seilir ar syniadau hiliol. Mae datganiad deongliadol y DU yn anelu at fantoli darpariaethau yn Erthygl 4 gyda’r hawl i fynegi’n rhydd. Yn ymarferol, mae hyn yn golygu nad yw’r DU yn gwahardd cyrff sy’n mynegi barnau y gellid eu hystyried fel rhai hiliol. 
Sut bynnag mae’n drosedd o dan ddeddfwriaeth y DU i annog trais neu gasinebb yn erbyn carfanau hiliol. Mae arsylwadau terfynol diweddaraf CERD (2003)
 yn ogystal â Chasgliadau Adolygiad Cyfnodol Cynhwysol 2008
 wedi gal war y DU i ail-ystyried ei dehongliad o Erthygl 4.
	Esboniad o dermau allweddol
Cydraddoldeb de jure: Cydraddoldeb o flaen y gyfraith neu gydraddoldeb ffurfiol.
Cydraddoldeb de facto: Cydraddoldeb mewn gwirionedd, yn golygu cydraddoldeb wrth wir fwynhau hawliau , cyfleoedd a chyfrifoldebau.
Arwyddo: Y cam cyntaf wrth gytuno i gael ei rwymo gan gonfensiwn yw i’r parti gwladwriaeth arwyddo’r confensiwn; y cam nesaf yw cadarnhau (fel arfer mae hon yn broses seneddol).
Cadarnhau: Pan yw llywodraeth yn cadarnhau confensiwn, mae’n cytuno i fod yn rhwym wrtho. Mae’r broses o gadarnhau’n amrywio o wladwriaeth i wladwriaeth ond fel arfer mae’n golygu bod y senedd yn cefnogi’r confensiwn.
Cymalau cadw: Wrth i barti gwladwriaeth arwyddo neu gadarnhau cytuniad hawliau dynol, gall e benderfynnu nodi cymal cadw (math o gymal ‘drefn eithrio’ neu rybudd ynghylch derbyn y cytuniad). Gall gwladwriaethau nodi cymalau cadw i rai Erthyglau ICERD cyhyd â nad ydyn nhw’n anghydnaws ag amcan a phwrpas y cytuniad. Hefyd gall gwladwriaethau nodi datganiadau deongliadol. Datganiad deongliadol yw esboniad o sut mae parti gwladwriaeth yn deall darpariaeth neilltuol yn y Confensiwn.
Arsylwadau terfynol: Mae CERD yn cyhoeddi arsylwadau ysgrifenedig yn dilyn y cyfarfod a geir gyda’r parti gwladwriaeth i ystyried ei adroddiad gwladwriaeth.
Adolygiad Cyfnodol Cynhwysol: Mae’r Adolygiad Cyfnodol Cynhwysol (UPR)
 yn broses sy’n adolygu’n systematig, bob pedair blynedd, hanesion hawliau dynol aelod-wladwriaethau’r CU. O dan yr UPR mae gwladwriaethau’n adrodd i’r Cyngor Hawliau Dynol
.


Pwyllgor ar Gael Gwared ar Wahaniaethu Hiliol (CERD)
Y Pwyllgor ar Gael Gwared ar Wahaniaethu Hiliol (CERD: Committee 
on the Elimination of Racial Discrimination)
  yw ‘corff cytuniad’ y 
CU sy’n monitro gweithred ICERD. Mae’n cynnwys 18 o aelodau annibynnol o bob rhan o’r byd: ystyrir bod pob un arbenigwr ar wahaniaethu hiliol. Maen nhw’n cael eu henwebu a’u hethol i’r pwyllgor gan y partïon gwladwriaeth. Fel arfer maen nhw’n gwasanaethu am derm o bedair blynedd.
Mae CERD yn cyfarfod dwywaith y flwyddyn yn Geneva i adolygu adroddiadau cyfnodol oddi wrth y partïon gwladwriaeth. Hefyd 
mae’r Pwyllgor yn gwneud argymhellion cyffredinol i egluro ymhellach ddarpariaethau yn y Confensiwn neu i archwilio i faterion sy’n arbennig o berthnasol. Er enghraifft, yn y gorffennol, mae argymhellion cyffredinol wedi trafod materion fel gwahaniaethu hiliol yn y system gyfiawnder droseddol a gwahaniaethu yn erbyn y Roma, neu Sipsiwn a Theithwyr un y DU.
CERD yw un o ddau gorff cytuniad y CU ble mae arbenigwr cenedlaethol y DU yn gwasanaethu ar hyn o bryd. Dydy aelod y DU, er iddo gael ei enwebu i’w ethol gan y DU, ddim yn cynrychioli lles y DU ar y pwyllgor a dydy e ddim yn chwarae rôl arbennig yn ystod yr archwiliad o adroddiad gwladwriaeth y DU.
	Esboniad o dermau allweddol
CERD: Corff arbenigol a sefydlwyd gan y Confensiwn gyda chyrifoldeb am fonitro ac asesu cynnydd ar weithredu ICERD 
gan bartïon gwladwriaeth.
Sylwadau/argymhellion cyffredinol: O bryd i’w gilydd, mae CERD yn cyhoeddi argymhellion sy’n darparu canllawiau ar weithredu Erthygl neu thema neilltuol yn ICERD. 


2. 
Hyrwyddo atebolrwydd: CERD ar waith
Trwy gadarnhau ICERD, mae partïon gwladwriaeth yn cydnabod 
fod anghydraddoldeb hil yn bodoli a bod angen mesurau penodol 
i fynd i’r afael ag e. Mae gan CERD nifer o bwerau i sicrhau bod llywodraethau’n atebol i’r mesurau hyn, gan gynnwys:
· Archwilio adroddiadau gwladwriaeth.
· Gwneud arsylwadau.
· Gweithdrefnau rhybudd cynnar a gweithredu brys.
· Deisebau unigol.
Archwilio adroddiadau gwladwriaeth
Mae angen i wladwriaethau gyflwyno adroddiad cyfnodol bob dwy flynedd ynghylch sut maen nhw wedi cydymffurfio â’u hymrwymiadau 
yn ICERD. Unwaith bod y wladwriaeth wedi cyflwyno ei hadroddiad, 
mae CERD yn ei ystyried gan ofyn i’r wladwriaeth roi tystiolaeth ar 
lafar ynghylch y wybodaeth a gynhwysir yn yr adroddiad – gelwir hyn y broses archwilio. Yn ystod yr archwiliad gwladwriaeth mae llywodraeth 
y wladwriaeth yn cyflwyno ei adroddiad i CERD. Mae’r pwyllgor yn codi unrhyw bryderon sydd ganddo ynghylch yr adroddiad trwy ofyn cyfres 
o gwestiynau.
Yn ogystal â dirprwyaeth y llywodraeth annogir cyrff anllywodraethol NGOau) a Sefydliadau Hawliau Dynol Cenedlaethol (NHRI) i gyflwy
no adroddiadau ar adroddiad y llywodraeth. Gelwir yr adroddiadau 
hyn yn adroddiadau cysgod neu amgen. Hefyd gallan nhw anfon dirprwyaethau i friffio CERD cyn archwiliad y wladwriaeth, ac arsylwi ar 
y sesiwn ei hunan. Yn aml mae aelodau CERD yn seilio eu cwestiynau i ddirprwyaeth y wladwriaeth ar yr adroddiadau cysgod maen nhw wedi’u derbyn ac ar faterion a godwyd mewn cyfarfodydd briffio gydag NGOau neu NHRI.
Archwiliwyd y DU ddiwethaf yn 2003, ac fe’i archwilir eto ym mis Awst 2011
. Cyflwynodd y DU ei 18fed a’i 19eg adroddiad gwladwriaeth ym mis Chwefror 2010.
Fel arfer mae dirprwyaeth y DU yn cynnwys swyddogion o adrannau perthnasol y llywodraeth heblaw Senedd Yr Alban a Chynulliad Cymru. Yn ddelfrydol, dylai’r ddirprwyaeth gael ei harwain gan weinidog i ddangos ymrwymiad y llywodraeth i ICERD ac felly i sicrhau y derbynir argymhellion y pwyllgor ar y lefel uchaf.
Arsylwadau terfynol
Yn dilyn archwilio’r llywodraeth, mae CERD yn cyhoeddi set o arsylwadau terfynol.
Mae’r arsylwadau terfynol yn nodi cynnydd y llywodraeth, yn codi 
unrhyw bryderon sy’n aros ac yn fformiwleiddio argymhellion ar gyfer gweithredu. Mae angen i’r llywodraeth gyhoeddi’r argymhellion hyn yn eang. Hefyd dylid eu defnyddio i hysbysu ei strategaeth ar weithredu ICERD ac i hysbysu’r adroddiad gwladwriaeth nesaf. Mae NGOau ac NHRI yn gallu, ac wedi, defnyddio arsylwadau terfynol fel meincnodau i hyrwyddo atebolrwydd ac i ysgogi gweithredu gan y llywodraeth.
Gweithdrefn rybudd gynnar a gweithredu brys
Yn 1993, cymeradwyodd CERD weithdrefn rybudd cynnar a gweithredu brys i gryfhau moddion o atal ac ymateb yn gynnar i doriadau ar ICERD. Mae Erthygl 9 a rheolau gweithdrefnu
 CERD yn rhoi’r pŵer i’r pwyllgor 
i ofyn am wybodaeth ychwanegol oddi wrth bartïon gwladwriaeth ar unrhyw adeg.
Mae’r DU wedi bod yn wrthrych o ymchwiliad gan CERD o dan y weithdrefn rybudd cynnar a gweithredu brys. Yn ystod ei 76ain sesiwn ym mis Chwefror 2010, ystyriodd CERD y bosibilrwydd y byddai cymuned o Wyddel a Theithwyr Romani’n cael eu troi allan o Fferm Dale yn Essex. Mynegodd y pwyllgor bryder y gallai’r weithred honno olygu toriad ar Erthygl 5 e (iii), sy’n gwarantu’r hawl i dai. 

Cwynion unigol 

Mae Erthygl 14 o ICERD yn caniatáu i wladwriaethau gytuno ar ddatganiad dewisol
 sy’n cydnabod cymhwyster CERD i dderbyn ac i ystyried cwynion oddi wrth unigolion neu garfanau o unigolion sydd wedi dioddef gwahaniaethu hiliol.
Dydy’r DU ddim wedi gwneud datganiad o dan Erthygl 14 i ganiatáu’r hawl i unigolion gwyno’n uniongyrchol i’r pwyllgor. Mae’r diffyg hwn ynghylch mecanwaith gorfodi pwysig yn golygu nad yw unigolion yn y DU sy’n honni bod y llywodraeth wedi torri ar eu hawliau’n gallu derbyn y buddion o fynd yn uniongyrchol i CERD i wneud cwyn
. Mae’r DU 
wedi cydnabod cymhwysedd cyrff eraill sy’n monitro cytuniadau (y Confensiwn ar Gael Gwared ar Bob math o Wahaniaethu yn erbyn Menywod, neu CEDAW, a’r Confensiwn ar Hawliau Personau ag Anabledd, neu CRPD)
 felly byddai’n bwysig i gydnabod cymhwyster CERD ynghylch gwahaniaethu hiliol. Mae’n werth nodi bod y mwyafrif o wladwriaethau eraill Ewrop wedi cytuno i Erthygl 14. Mae CERD wedi gal war lywodraeth y DU i wneud y datganiad dewisol.
	Esboniad o dermau allweddol
Adroddiadau gwladwriaeth: Yr adroddiadau a gyflwynir gan bartïon gwladwriaeth i CERD bob dwy flynedd. Hefyd gwyddir yr adroddiadau fel adroddiadau cyfnodol.
Adroddiadau Cysgod neu Amgen: Adroddiadau a gyflwynir gan gyrff cymdeithas sifil ac NHRI i bwysleisio’r prif fylchau a’r prif heriau wrth i’w llywodraethau weithredu adroddiadau CERD. Mae adroddiadau Cysgod yn helpu CERD i gydnabod y materion allweddol gan werthuso perfformiad y llywodraeth.
Arsylwadau terfynol: Mae CERD yn cyhoeddi arsylwadau ysgrifenedig yn dilyn ei gyfarfod gyda’r Parti Gwladwriaeth i ystyried ei adroddiad gwladwriaeth.
Mesurau rhybudd cynnar a gweithdrefn gweithredu brys: Mabwysiadwyd y rhain gan CERD yn 1993. Mae mesurau rhybudd cynnar yn anelu at atal problemau sy’n bodoli rhag esgyn i fod yn wrthdrawiadau tra bod gweithdrefnau brys yn anelu at ymateb i broblemau sy’n gofyn am sylw uniongyrchol i atal neu i gyfyngu ar y raddfa neu ar y nifer o doriadau difrifol ar y Confensiwn. O dan y ddau fecanwaith hyn gall y pwyllgor ofyn am wybodaeth oddi wrth barti gwladwriaeth.
Cwynion unigol: Gweithdrefn o dan Erthygl 14 sy’n galluogi i bartïon gwladwriaeth ddatgan eu bod yn cydnabod cymhwysedd CERD i dderbyn cwynion gan unigolion neu garfanau o unigolion sy’n honni eu bod wedi dioddef gwahaniaethu hiliol o fewn awdurdodaeth y parti gwladwriaeth. Dydy’r DU ddim yn cydnabod cymhwysedd CERD dros gwynion unigol.


3. 
Rolau a chyfrifoldebau
Llywodraethau 

Mae ICERD yn gytuniad cynhwysfawr sy’n cwmpasu ystod eang 
o feysydd hawliau a pholisi. Mae gan bob asiantaeth llywodraeth, llywodraeth leol a seneddwyr yn y DU rôl i’w chwarae wrth sicrhau 
y gweithredir CERD a bod dinasyddion yn ymwybodol o’u hawliau. 
Mae angen dyrannu digon o adnoddau dynol ac ariannol i weithredu, adrodd a chadarnhau ICERD. Yn y DU mae’r cyfrifoldeb hwn yn 
perthyn yn gyfartal i lywodraethau datganoledig Cymru, Yr Alban a Gogledd Iwerddon.
Sefydliadau Hawliau Dynol Cenedlaethol
Mae Sefydliadau Hawliau Dynol Cenedlaethol (NHRI: National Human Rights Institutions) yn annibynnol o’r llywodraeth a chymdeithas sifil ill dau ac felly maen nhw’n chwarae rôl pwysig ac unigryw wrth fonitro’r modd mae’r wladwriaeth yn cydymffurfio â hawliau dynol a’u hyrwyddo 
o fewn ICERD.
Gwerthusir NHRI yn erbyn set o egwyddorion a elwir Egwyddorion Paris
. Achredir NHRI sy’n cydymffurfio’n llawn ag Egwyddorion 
Paris â statws ‘A’ gan y CU. Mae statws ‘A’ yn rhoi hawliau ac ymwymiadau penodol i NHRI yng nghyd-destun  system hawliau dynol 
y CU ac mae’n dangos i gyrff cytuniad y CU bod adroddiadau cysgod NHRI yn annibynnol ac ym meddu ar hygrededd. Mae gan y DU dri NHRI â statws ‘A’: Y Comisiwn Cydraddoldeb a Hawliau Dynol
, Comisiwn Hawliau Dynol Yr Alban
, a Chomisiwn Hawliau Dynol Gogledd Iwerddon
.
Bydd Y Comisiwn Cydraddoldeb a Hawliau Dynol yn cyflwyno adroddiad cysgod annibynnol i CERD a’i friffio cyn archwiliad gwladwriaeth y DU. 
	Esboniad termau allweddol
Sefydliadau Hawliau Dynol Cenedlaethol: Cyrff cyhoeddus anstatudol a sefydlwyd ar gyfer atal ac hyrwyddo hawliau dynol.
Egwyddorion Paris: Mabwysiadwyd y rhain yn 1993 gan Gynulliad Cyffredinol y CU, ac mae’r egwyddorion hyn yn rheoleiddio’r ffordd mae NHRI yn gweithio. Gwobrwyir NHRI sy’n cydymffurfio ag Egwyddorion Paris â statws ‘A’ a maen nhw’n mwynhau hawliau penodol yn system hawliau dynol y CU.


Cyrff cymdeithas sifil
Mae cyrff cymdeithas sifil, gan gynnwys y sector gwirfoddol a chyrff anllywodraethol (NGOau), wedi chwarae ac yn dal i chwarae rôl hanfodol wrth wneud yr ymrwymiadau a osodwyd yn ICERD yn wir. Mae’r angen i wladwriaethau gyflwyno adroddiadau cyfnodol i CERD yn gweithredu fel mecanwaith gorfodi i CERD. Mae archwilio gan y cyhoedd yn ffordd ddefnyddiol i roi pwysau ar lywodraethau i gydymffurfio â’u hymrwymiadau. Gall cyrff sy’n gweithio ym maes cydraddoldeb hil gynhyrchu adroddiadau cysgod i dynnu sylw CERD i unrhyw fylchau, anghywirdebau neu gamfynegiannau a fo yn adroddiad swyddogol 
y llywodraeth.
Mae’r mewnbwn llwyddiannus i archwiliad CERD o’r DU yn 2003 
yn arddangos sut y gall cymdeithas sifil gael effaith wirioneddol ar ganlyniad polisïau llywodraeth. Mae’n bwysig i barhau’r duedd hon 
ar gyfer cyrff cydraddoldeb hil sy’n gweithredu ar lefel rhyngwladol 
gan amlygu’r berthynas weithio dda rhwng CERD ac NGOau’r DU. 
Mae’r pwyllgor, wrth gwrs, yn croesawu barn amgen sy’n gwneud awgrymiadau cadarnhaol ar argymhellion y gellir eu trosglwyddi i lywodraeth y DU. Ynglŷn â’r cyrff cymdeithas sifil eu hunain, mae’n cynrychioli ffordd ddefnyddiol i sianelu eu gofynion i bobl sy’n gwneud penderfyniadau. Ymhellach, mae’r broses briffio’n annog i’r llywodraeth dderbyn eu barnau.
Mae CERD wedi argymell i lywodraeth y DU ei fod yn cyhoeddi proses adrodd y wladwriaeth mor eang â sy’n bosibl, ac mae’n bwysig i gyrff cymdeithas sifil ddod yn rhan o’r ymgais hon i ddod â mecanweithiau sefydliadol y CU yn agosach at y gymuned. Trwy weithio ar y cyd, gall cydweithio cymdeithas sifil, trwy adeiladu rhwydwaith strategol a thrwy fonitro canlyniadau helpu i wneud y llywodraeth yn atebol gan arwain at ganlyniadau cadarnhaol sydd o arwyddocâd sylweddol i gyflwr cydraddoldeb hil yn y DU.
4. 
Beth ddigwyddodd y tro diwethaf y chwaraeodd NGOau rôl ym mhroses CERD?
Yn 2003, roedd Ymddiriedolaeth Runnymede yn rhan o garfan o gyrff cydraddoldeb hil a arweiniwyd gan Ymddiriedolaeth 1990, a ffurfiodd ddirprwyaeth, a ddrafftiodd adroddiad cysgod
 ac a aeth i Genefa 
ar gyfer adolygiad CERD o 16eg ac 17eg adroddiad cyfnodol y DU. 
Cyn yr archwiliad cwrddon nhw â CERD gan annog i’r pwyllgor godi cwestiynau penodol i lywodraeth y DU yn ystod yr archwiliad. Roedd 
y cwestiynau a roddwyd i lywodraeth y DU gan aelodau’r pwyllgor yn adlewyrchu’r materion  a amlygwyd gan y ddirprwyaeth gymdeithas sifil yn ei hadroddiad cysgod, ac ar brydiau dyfynodd aelodau o CERD yn uniongyrchol o’r adroddiad cysgod ei hunan. Derbyniwyd yr adroddiad cysgod yn dda iawn gan aelodau o CERD a gymeradwyodd gyfraniad casgliadol y cyrff cymdeithas sifil i’w gwaith gan honni ei fod wedi’u helpu wrth iddyn nhw archwilio adroddiad llywodraeth y DU. Os 
gwelwch yn dda, gweler y tablau yn yr Atodiadau i gael mwy o 
fanylion ar y broses hon.
Bydd Ymddiriedolaeth Runnymede yn cydgysylltu rôl ac adroddiad cysgod dilynol y cyrff cydraddoldeb hil yn ystod y cyfnod adrodd hwn. 
I gael mwy o wybodaeth ynghylch yr hyn y bydd Runnymede yn ei wneud ewch i:http://www.runnymedetrust.org/projects-and-publications/projects/europe/cerd.html
Atodiad 1: 
Tabl o gasgliadau ac argymhellion dewisol CERD â gyfatebir ag enghreifftiau o weithredu a wnaethpwyd gan lywodraeth
Mae’r tabl hwn yn cynnwys detholiad o gasgliadau ac argymhellion a ganfyddwyd gan adroddiad cysgod Runnymede. Hefyd mae’n rhestru gweithredoedd a wnaethpwyd gan y llywodraeth yn y cyfnod 2003-09 i fynd i’r afael â phryderon CERD. Mae’r tabl yn manylu ar weithredoedd 
a wnaethpwyd ym Mhrydain Fawr.
	Casgliadau CERD

	Argymhellion CERD
	Gweithredu a wnaed gan y llywodraeth

	Lloches

	

	Adroddiadau yn y cyfryngau’n cynyddu gelyniaeth tuag at geiswyr lloches – Comisiwn Cwynion y Wasg yn 
methu mynd i’r afael 
â’r mater hwn.
	I ystyried ymhellach sut y gellid gwneud Comisiwn Cwynion y Wasg yn fwy effeithiol a sut y gellid rhoi mwy o bŵer iddo i ystyried cwynion a dderbyniwyd o’r Comisiwn Cydraddoldeb Hiliol yn ogystal â chyrff neu fudiadau eraill sy’n gweithio ym maes cysylltiadau hiliol.
	Cyhoeddodd Comisiwn Cwynion y Wasg Nodyn 
o Arweiniad
 i olygyddion ar drafodaeth yn 
y cyfryngau ar faterion sy’n perthyn i ffoaduriaid a cheiswyr lloches.

	Mae cynnydd yn y nifer o ymosodiadau ar geiswyr lloches, sy’n bryder ynddyn nhw eu hunain, wedi helpu, yn eu tro, i gynyddu cefnogaeth i farnau gwleidyddol eithafol.
	I fabwysiadu mesurau pellach a chryfhau ei ymdrechion i atal tensiynau hiliol a achoswyd gan faterion lloches (inter alia trwy ddatblygu rhaglenni addysg i’r cyhoedd a thrwy hybu delweddau cadarnhaol o leiafrifoedd ethnig, ceiswyr lloches a mewnfudwyr) yn ogystal â mabwysiadu mesurau sy’n gwneud y weithdrefnau lloches yn 
fwy cyfartal, effeithlon 
a di-duedd.
	Gwnaeth y Cyd-bwyllgor ar Hawliau Dynol archwiliad
 
i faterion hawliau dynol a godwyd 
gan y driniaeth o geiswyr lloches yn y DU. Cyhoeddwyd yr adroddiad
 ym mis Mawrth 2007. 

	Deddfwriaeth

	Diffyg corff digonol i orfodi’r Ddeddf Hawliau Dynol.
	I ystyried sefydlu comisiwn hawliau dynol â’r pŵer o gymhwysedd gynhwysfawr i adolygu cwynion o doriadau hawliau dynol.
	Sefydlwyd y Comisiwn Cydraddoldeb 
a Hawliau Dynol 
yn 2007, â dyletswyddau statudol I hyrwyddo ac I amddiffyn hawliau dynol ym Mhrydain Fawr.

	Pryderon ynghylch gweithredu Cyfarwyddebau Hil a Chyflogaeth Ewrop sydd wedi arwain at anghysondebau yn y ddeddfwriaeth a gwahanol lefelau o amddiffyn yn ôl seliau gwahaniaethu.
	I ystyried cyflwyno cyfraith cynhwysfawr sengl i drafod yr holl seiliau o wahaniaethu’n gyfartal.
	Daeth y Ddeddf Cydraddoldeb 2010
 i rym ym mis Hydref 2010. Mae’n harmoneiddio’r holl ddeddfwriath flaenorol ym Mhrydain Fawr.

	Pryderon nad yw Erthygl 19D o Ddeddf Cysylltiadau Hiliol (Diwygio) 2000, sy’n ei wneud yn anghyfreithlon i swyddogion mewnfudo wahaniaethu ar sail gwreiddiau cenedligrwydd neu wreiddiau ethnig, 
yn cydymffurfio â’r Confensiwn.
	I ail-fformiwleiddio neu i ddiddymu Erthygl 19D.
	Ystyriodd y llywodraeth yr argymhelliad hwn ond wnaethon nhw ddim weithredu arno.

	Pryderon mawr ynghylch darpariaethau’r Ddeddf Gwrth-derfysgaeth, Trosedd a Diogelwch 
sy’n darparu am gadw 
pobl nad ydyn nhw’n tarddu o’r DU ac a amheuir o weithgareddau sy’n perthyn i derfysgaeth, am gyfnod amhenodol heb 
eu cyhuddo a heb fynd ar brawf tra’n aros i gael eu hanfon o’r wlad.


	I sicrhau nad yw mesurau 
a gymerir wrth ymladd 
yn erbyn terfysgaeth yn gwahaniaethu’n fwriadol nag yn effeithiol ar sail hil, lliw, tarddiad na wreiddiau cenedlaethol nag ethnig yn unol â datganiad y pwyllgor ar Fawrth 8 2002.
	Newidiodd y llywodraeth ei pholisi ar gadw estronwyr am gyfnod amhenodol a ddelir o dan Ddeddf Gwrth-derfysgaeth, Trosedd a Diogelwch yn dilyn barn Tŷ’r Arglwyddi ynachos A (FC) ac eraill (FC) (Apelwyr) v. Ysgrifennydd Gwladol yr Adran Gartref (Ymatebydd).Mynnodd Tŷ’r Arglwyddi fod y ddarpariaeth yn anghydnaws 
ag Erthygl 5 (yr 
hawl i ryddid) ac Erthygl 14 (yr hawl 
i beidio dioddef gwahaniaethu wrth fwynhau hawliau’r confensiwn) o Gonfensiwn Hawliau Dynol Ewrop. Diddymodd y llywodraeth y ddarpariaeth a chyflwynodd Orchmynion Rheoli. Mae’r rhain yn orchmynion a wneir gan yr Ysgrifennydd Cartref i rwystro rhyddid person 
a amheuir o ymgysylltu â therfysgaeth er mwyn amddiffyn 
y cyhoedd. 

	Stopio a chwilio
	
	

	Pryderon ynghylch niferoedd anghyfartal o weithredoedd stopio a chwilio sy’n cynnwys unigolion du a lleiafrifol ethnig.
	I weithredu’n effeithiol ei benderfyniad i sicrhau y cofnodir pob gweithred stopio a chwilio gan gadw copi o’r ffurflen gofnodi a roddir i’r person penodol. Mae’r pwyllgor yn gwahodd y pari gwladwriaeth i fynd i’r afael a’r mater hwn yn fwy manwl yn ei adroddiad cyfnodol nesaf.
	Cyflwynodd y llywodraeth yr arfer o gofnodi pob gweithred o stopio 
a chwilio yn 1991. Hefyd cyflwynodd 
yr arfer o gofnodi gweithredoedd 
o stopio nad arweiniodd i chwilio (yn aml cyfeirir at hyn fel stopio ac adrodd) yn dilyn argymhelliad 
Yr Arglwydd Macpherson yn ei adroddiad ynghylch Ymchwiliad Stephen Lawrence. Sut bynnag, yn ddiweddar symudodd y llywodraeth glymblaid yr angen i gofnodi gweithredoedd stopio ac adrodd.

	Gwahaniaethu crefyddol

	
	

	Pryderon ynghylch y diffyg o amddiffyn yn erbyn gwahaniaethu crefyddol i rai cymunedau, yn neilltuol wrth ystyried tŵf Islamoffobia.
	I ystyried estyn y drosedd o anogaeth i gasineb hiliol i drafod troseddau a ysgogir gan gasineb crefyddol.
	Cyflwynwyd Y Ddeddf Casineb Hiliol a Chrefyddol 2006 i wahardd anogaeth i gasineb ar sail crefydd.

	Roma, Sipsiwn a Theithwyr

	
	

	Pryderon ynghylch y gwahaniaethu a wynebir gan Roma, Sipsiwn a Theithwyr.
	I ddatblygu ymhellach ddulliau priodol o gyfathrebu a deialog rhwng cymunedau Roma, Sipsiwn a Theithwyr ac awdurdodau canolog. 
I fabwysiadu strategaethau a rhaglenni cenedlaethol 
â’r bwriad o wella sefyllfa’r Roma, y Sipsiwn a’r Teithwyr ynghylch gwahaniaethu gan gyrff 
y wladwriaeth, bersonau neu fudiadau. 


	Mae’r (Adran Dros) Gymunedau a Llywodraeth Leol 
yn rhwym wrth gynhyrchu a chyhoeddi adroddiadau blynyddol mewn ymateb i’r adroddiad Heol o’n Blaenau
. Ailgynullwyd tasglu annibynnol ym mis Hydref 2009 i edrych ar gynnydd 
y llywodraeth ynghylch materion Sipsiwn a Theithwyr.



	Cynhadledd Fyd-eang yn erbyn Hiliaeth
	
	

	Cymeradwyodd CERD ymdrechion llywodraeth y DU i baratoi Cynllun Gweithredu Cenedlaethol yn erbyn Hiliaeth, gan ymgynghori ag NGOau, wrth ddilyn argymhellion Cynhadledd Fyd-eang yn erbyn Hiliaeth 2001.
	I ystyried y rhannau perthnasol o Ddatganiad a Rhaglen Weithredu Durban, ac i gynnwys gwybodaeth ddiweddaredig yn ei adroddiad cyfnodol nesaf ar y cynllun gweithredu mae wrthi’n ei ddrafftio ar hyn o bryd, er mwyn gweithredu Datganiad a Rhaglen Weithredu Durban ar y lefel genedlaethol.
	Cynhyrchodd 
(Yyr Ardan dros Gymunedau a Llywodraeth Leol strategaeth i fynd 
i’r afael ag anghydraddoldeb hil: Mynd i’r afael ag anghydraddoldeb hil: ddatganiad ar hil
. Fel cam nesaf i’r strategaeth i 
fynd i’r afael ag anghydraddoldeb hil, cynhyrchodd adroddiad cynnydd Gwella Cyfle, Cryfhau Cymdeithas
, 
sy’n darparu gwybodaeth ar gynnydd i gynyddu cydraddoldeb hil 
a chydlyniant cymunedol.Hefyd mae’n amlinellu’r cynnydd sy’n cael 
ei wneud tuag 
at gyflawni cydraddoldeb hil yn y gwasanaethau cyhoeddus allweddol ac wrth adeiladu cydlyniant cymunedol.

	Cymdeithas Sifil

	
	

	
	I ymgynghori â chyrff o gymdeithas sifil sy’n gweithio ym maes ymladd yn erbyn gwahaniaethu hiliol ac yn ystod y cyfnod o baratoi’r adroddiad cyfnodol nesaf.
	Ymgynghorodd 
(Yr Adran dros) Gymunedau a Llywodraeth Leol ar ei 18fed a’i19eg adroddiad gydag NHRI a grwpiau cymunedol.


Atodiad 2: 
Tabl o erthyglau CERD dewisol ag enghreifftiau cyfatebol o ddeddfwriaeth a pholisi perthnasol PF
	Rhif yr Erthygl
	Mae’r Erthygl hon yn ymrwymo pleidiau i
	Mentrau cyfraith a pholisi perthnasol y DU

	2
	· Cyflawni polisïau i gael gwared ar wahaniaethu hiliol.
· Adolygu a diwygio unrhyw bolisïau sy’n gwahaniaethu ar sail hil.
· Hybu dealltwriaeth ymhlith yr hiliau i gyd.

	· Deddf Cydraddoldeb 2010.
· Strategaethau cydraddoldeb hil y llywodraeth: Gwella Cyfle, Cryfhau Cymdeithas a Mynd i’r Afael ag Anghydraddoldebau Hil.
· Cytundeb Gwasanaeth Cyhoeddus 21 i adeiladu cymunedau cydlynus, awdurdodedig a gweithredol.

	3
	· Condemnio ac atal gwahanu hiliol ac apartheid.

	· Deddf Cydraddoldeb 2010.
· Strategaethau cydraddoldeb hil y llywodraeth: Gwella Cyfle, Cryfhau Cymdeithas a Mynd i’r Afael ag AnghydraddoldebauHil.

	4
	· Mabwysiadu mesurau i gondemnio’r anogaeth o gasineb hiliol a’r lledaeniad o syniadau o oruchafiaeth hiliol.

	· Deddf Y Drefn Gyhoeddus 1986, Rhan III.
· Deddf Casineb Hiliol a Chrefyddol 2006.
· Uned Cydlyniant a Ffydd Yr Adran Cymunedau a Llywodraeth Leol.
· Cynlluniau Effaith Ymfudo DCLG.

	5
	Gwarantu’r hawliau dilynol i bawb heb ystyried hil, lliw, na wreiddiau cenedlaethol nag ethnig:
· Triniaeth gyfartal gan lysoedd a thribiwnlysoedd.
· Diogelawch y person a rhyddid rhag trais.
· Hawliau gwleidyddol, fel yr hawl i bleidleisio ac i gymryd rhan yn y llywodraeth.
· Hawliau sifil, er enghraifft yr hawl i symud ac i fynegi mewn rhyddid, ac i genedligrwydd,ac.
· Hawliau economaidd, diwylliannol a chymdeithasol, er enghraifft yr hawl i dai, gofal iechyd ac addysg.
	· Deddf Cydraddoldeb 2010.
· Deddf Hawliau Dynol 1998.
· Y Comisiwn Cydraddoldeb  a Hawliau Dynol.
· Cynllun Gweithredu ar Drosedd Gasineb Traws-Lywodraethol y Swyddfa Gartref.
· Deddf Trosedd ac Anhrefn 1998.
· Comisiwn Cwynion y Wasg, yn annibynnol o’r llywodraeth.
· Strategaethau cydraddoldeb hil y llywodraeth: Gwella Cyfle, Cryfhau Cymdeithas a Mynd i’r Afael ag Anghydraddoldebau Hil.
· Deddf Ffiniau, Dinasyddiaeth a Mewnfudo.
· Trosglwyddo Cydraddoldeb Hil mewn Gofal Iechyd Meddwl.
· Rhaglen Gyflawni i Ddisgyblion Du (Addysg).
· Strategaeth Anelu’n Uchel (Addysg).
· Tasglu Cyflogaeth i Leiafrifoedd Ethnigmployment).
· Cronfa Arloesi i Leiafrifoedd Ethnig (Tai).
Asesiadau Anghenion Llety Sipsiwn a Theithwyr.

	6
	Gwarantu amddiffyn barnwrol yn erbyn gwahaniaethu hiliol.

	· Equality Act 2010.
· Comisiwn Cydraddoldeb a Hawliau Dynol.

	7
	Addysgu a darparu gwybodaeth i hyrwyddo dealltwriaeth ac i ymladd y rhagfarn sy’n gallu arwain at wahaniaethu hiliol.

	· Deddf Addysg ac Archwiliadau 2006.
· Prosiectau coffa ar ddeucanmlwyddiant diddymu’r fasnach mewn caethweision.
· Addysg holocost yn rhan orfodol o’r cwricwlwm.
· Dyletswydd gyfreithiol ar ysgolion i hyrwyddo cydlyniant yn y gymuned.
· Addysg Ddinasyddiaeth.


Gwybodaeth bellach
I ddarllen testun y Confensiwn yn llawn, gweler:
http://www2.ohchr.org/english/law/cerd.htm
Am fwy o wybodaeth ar statws y Confensiwn, gan gynnwys pa wledydd sydd wedi arwyddo a chadarnhau’r Confensiwn, a manylion am ddatganiadau a chymalau cadw, gweler:
http://treaties.un.org/Pages/ViewDetails.aspx?src=TREATY&mtdsg_no=IV-2&chapter=4&lang=en#30
Am fwy o wybodaeth ar CERD, gweler:
http://www2.ohchr.org/english/bodies/cerd/
Am adroddiad gwladwriaeth diweddaraf y DU, gweler:
http://www2.ohchr.org/english/bodies/cerd/future.htm
Am y rhestr o wledydd sydd wedi gwneud datganiad o dan Erthygl 14, y mae’r DU wedi’i adael allan ohoni, gweler:  

http://treaties.un.org/Pages/ViewDetails.aspx?src=TREATY&mtdsg_no=IV-2&chapter=4&lang=en#14
Am fwy o wybodaeth am Egwyddorion Paris, gweler: http://www2.ohchr.org/english/law/parisprinciples.htm
Am fwy o wybodaeth am NHRI y DU, gweler: www.equalityhumanrights.com 

www.nihrc.org 

www.scottishhumanrights.com
Am destun y Ddeddf Cydraddoldeb 2010 yn llawn, gweler:
http://www.legislation.gov.uk/ukpga/2010/15/contents
Am destun y Ddeddf Casineb Hiliol a Chrefyddol 2006 yn llawn, gweler:
http://www.legislation.gov.uk/ukpga/2006/1/contents
Am Ddatganiad ar Hil (Yr Adran dros) Gymunedau a Llywodraeth Leol 2010, Mynd i’r Afael ag Anghydraddoldebau Hil, gweler:
http://www.communities.gov.uk/publications/communities/tacklingraceinequalitystatement
Am fwy o wybodaeth ar strategaeth gydraddoldeb hil (Yr Adran dros) Gymunedau a Llywodraeth Leol a lawnsiwyd yn 2005, Gwella Cyfle, Cryfhau Cymdeithas, gweler:
http://www.communities.gov.uk/publications/communities/raceequalitythirdreport
Am restr o rannau allweddol y ddeddfwriaeth cydraddoldeb ac hawliau dynol sy’n perthyn i Brydain, gweler: http://www.equalityhumanrights.com/advice-and-guidance/information-for-advisers/key-legislation/
Am destun y Confensiwn ar Gael Gwared ar Bob Math o Wahaniaethu yn erbyn Menywod (CEDAW), gweler:
http://www.un.org/womenwatch/daw/cedaw/text/econvention.htm 

Am y protocol dewisol i’r Confensiwn ar Gael Gwared ar Bob Math o Wahaniaethu yn erbyn Menywod, gweler:

